
Wutrobnje witamy delegatow a 
hosći 17. hłowneje zhromadźizny 
Domowiny dnja 28. měrca w 
Haslowje. *
Wutšobnje witamy delegatow a 
gósći 17. głowneje zgromaźiny Do-
mowiny dnja 28. měrca w Haslo
wje. *
Wir grüßen die Delegierten und 
Gäste der 17. Hauptversammlung 
der Domowina, die am 28. März in 
Dreikretscham stattfindet.

foće: Rafael Ledźbor
fotomontaža: Melanie Kotissek

Haslow bě wot starodawna a je dale 
wažne srjedźišćo serbskeho kultur-
neho a narodneho žiwjenja. Wjes 
při přechodźe historiskeje Wysokeje 
dróhi přez Čornicu měješe tři korčmy, 
wo čimž swědči tež jeje němske 
mjeno Dreikretscham. Z Haslowom 
wusko zwjazany je susodny Baćoń, 
hdźež bu 1878 nowa katolska cyrkej 
poswjećena a nasta nowa wosada. 
Hižo w decembru rewolucionarneho 
lěta 1848 załoži 37 ratarjow z dźesać 
wokolnych wsow w Haslowje Serbske 
burske towarstwo a wuzwoli Zarěčana 
Jana Wrobla za předsydu. Lěto po tym 
ličeše zjednoćenstwo hižo 110 sobu
stawow, kotřiž so w Libšec hosćencu 
schadźowachu. W lěće 1850 skut-
kowanje wosłabny a towarstwo so 
pozdźišo rozpušći. Hakle 1892 wu
twori 20 wosadnych k pěstowanju 
cyrkwineje hudźby w Baćonju Serb
ske spěwarske towarstwo, kotrehož 
předsyda bě tamniši kubler Mikławš 
Delan. Po nim zastawaštaj tutu funk-
ciju kubler Michał RjenčWałda z 
Čornec a Haslowski korčmar Jurij 
Měrćink. Dirigentaj běštaj kantor 
Jan Symank a wot lěta 1935 Jurij 
Słodeńk. Chór přistupi 1923 Zwja z
kej serbskich spěwnych towarstwow 
a hakle 1935 pod wliwom Słodeńka 
Domowinje. Z njej bu wón 1937 wot 
nacijow zakazany. 
Na poručenje fararja Jurja Delana 

załoži 35 mužow w decembru 1910 
Serbske wosadne towarstwo. Baćoński 
kubler Pětr Rebiš jemu předsydarješe. 
Jako 1927 wosadneho duchowneho 
Jurja Libša za župana župy »Michał 
Hórnik« wuzwolichu, přistupi to-
warstwo Domowinje. Na nastork 
fararja Libša załoži 34 pachołow dnja 
29. septembra 1912 Baćońske towar
stwo młodźencow. Na Haslowskej 
Měrćinkec žurli wotměwachu swo-
je swjedźenje a předstajenja lajskich 
hrajerjow. 
Farar Libš kmótřeše dnja 6. okto
bra 1912 tež nastaću Baćoń skeho 
towarstwa knježnow pod nawodom 
Madleny Šimanec z Banec. Wšitke 
40 čłonkow chodźeše w katolskej na-
rodnej drasće. Do Prěnjeje swětoweje 
wójny 1914 wone tež zjawnje 
dostojnosć swojeje drasty přećiwo 
znjewužiwanju na němskich zaba-
wach zakitowachu. Wobě Baćońskej 
towarstwje wobdźělištej so dnja 13. 
oktobra 1912 na załoženju Domowi-
ny we Wojerecach. Do wodźacych 
sobuzałožićelow Domowiny słušeše 
dnja 22. apryla 1882 we Wutołčicach 
rodźeny redaktor Katolskeho Posoła, 
publicist a kapłan Jurij Delenk, kiž bu 
do předsydstwa zwjazka wuzwole-
ny. Bohužel wón w Prěnjej swětowej 
wójnje dnja 11. apryla 1918 na zapa
dnej fronće padny.
Na iniciatiwu Jurja Lešawy z Čornec 

je něhdźe 70 wosobow dnja 5. sep-
tembra 1923 wobstejace kołojězdne 
towarstwo na serbske zjednoćenstwo 
z mjenom Błysk přemjenowało, 
kotrehož předsyda bě zwoprědka 
Jan Młynk z Hory, po nim Mikławš 
Měrćink ze samsneje wsy. Čłonojo 
Błyska zwučowachu a zetkawachu 
so w hosćencu Jakuba Měrćinka, 
dźensa Bizoldec. Dnja 10. februara 
1924 zahrachu tam čłonojo Błyska 
w režiji Jurja Lešawy z wulkim 
wuspěchom prěni króć tři serbske 
kruchi. W februaru 1923 wutwori 
dwaceći młodostnych na nastork Ju rja 
Lešawy w Baćonju jednotu Sokoła. 
Dnja 7. meje 1929 nasta pod nawo-
dom Jana Knebla ze Sulšec dalša 
sokołska jednota w Haslowje. Dnja 
18. meje 1923 załoži Pawoł Smoła 
w Haslowje towarstwo Serbski ra-
tarski dorost, kotrehož sobustawojo 
so sobu wo stajenje a mjetanje meje 
starachu. Wšitko tole dopokazuje, zo 
bě Haslow wažne narodne srjedźišćo 
na zapadźe Budyskeho wokrjesa. We 
Weimarskej republice bě Haslow
ski ratar Jurij Běrmich (18841953) 
ze sobuzałožićelom  a wot 1927 z 
předsydu Łužiskeho burskeho zwja z
ka. Wot lěta 1933 do 1937 podpěraše 
Jurij Běrmich aktiwnje předsydu Do-
mowiny Pawoła Neda při reorganizo-
wanju Zwjazka Łužiskich Serbow.

Lětstotk srjedźišćo narodneho žiwjenja
Domowinska skupina Baćoń-Haslow hosćićelka 17. hłowneje zhromadźizny třěšneho zwjazka

dale na stronje 2

STAWIZNY A PŘITOMNOSĆ

Na nastork Jurja Běrmicha załožichu 
1945 Domowinsku skupinu Baćoń
Haslow, kotrejž pozdźišo jeho syn 
Jurij tójšto lět předsydarješe a kotruž 
wot lěta 2000 jeho wnučka, wučerka 
Hilža Mehrowa rodźena Běrmichec, 
aktiwnje nawjeduje. Domowinska 
skupina bě lětdźesatki najaktiwniša 
a po ličbje sobustawow najsylniša 
towaršnostna móc w Prěčečanskej 
gmejnje. Domowinjenjo z Haslowa, 
Baćonja, Sulšec, Noweho  Łusča, 
Pozdec, Čornec, Libonja, Wutołčic a 
Prěčec zetkawachu so prawidłownje 
pola Bizoldec k skupinskim a kultur-
nym wječorkam, po 1950 tež něšto lět 
ke kursam Serbskeje ludoweje uni-
wersity. W Haslowje wopytowachu 
předstajenja Serbskeho ludoweho 
dźiwadła, nětko NSLDź, a serbskich 
lajskich dźiwadłowych skupin kaž tež 
nazymske a nalětnje koncerty. To je 
tam hišće dźensa z dobrym wašnjom. 
Domowinjenjo  z Haslowa, Baćonja  
a dalšich wokolnych wsow wutwori-
chu kónc 1950tych lět Serbsku lajsku 
dźiwadłowu skupinu BaćońHaslow, 
kotruž tójšto lět městopředsyda Do-
mowinskeje skupiny a wučer Jan Kin-
derman wuspěšnje nawjedowaše. Jurij 
Běrmich běše jeho naměstnik, bywši 
dźiwadźelnik Pawoł Kowar cyłk 
hrajerjow wuměłsce nawjedowaše. 
1959 zahrachu lajscy dźiwadźelnicy z 
wulkim wuspěchom hru »Són Awgus-
ta Bałcarja«.
Na Łahowskich swjatkach 1961 hra-
jachu woni šěsć króć sobu w Pětra Ma-
linkowej masowej hrě »Wotprošenje«, 
jednacej wo zběžku Łazowskich 
roboćanow 1794, kotruž wjace hač 

6000 ludźi pod hołym njebjom na 
hrodźišću dožiwi. Dale předstajichu 
Haslowscy hrajerjo wuspěšnje hry 
kaž »Na bjeznadźijnej straži« wo wój
nje we Vietnamje a »Bursku lubosć«, 
Jurja Brězanoweho »Stareho Henčla« 
a načasnu nowotwórbu Cyrila Kole 
»Pola přiwuznych«. Hrajerski cyłk 
wobdźěli so tohorunja na Tydźenjach 
serbskeho lajskeho dźiwadła a přesta 
skutkować hakle za čas přewróta 
1989/1990.
Domowinska skupina BaćońHaslow 
z wjace hač sto čłonami  bě lětdźesatki 
jedna z najaktiwnišich narodneje or-
ganizacije a Budyskeje župy »Jan 
Arnošt Smoler«. Spočatk lěta 1978 
měješe wona 121 
sobu stawow, mjez 
nimi 42 młodo
stnych. Tež wosa
dny farar Gerat 
Wornar so hač do 
dźensnišeho na 
sku pin skim ži wje
nju wob dźě la. Z 
29 sobu stawa mi 
bě tehdy Nowy 
Łusč najsylnišo 
za s tupjeny, z Ba
ćon ja bě jich 
26 a z Haslowa 23 čłonow. W tym 
času předsydarješe inženjer we 
Wětrowskej šamotowni Jan Krawc 
z Pozdec skupinje, kotraž měješe 
tež 50 stajnych městnow w NSLDź. 
Młodźi Domowinjenjo pěstowachu 
swěru nałožk stajenja a mjetanja 
meje a nazwučowachu za to serbske 
spěwy a reje, kotrež holiča w naro dnej 
drasće předstajichu. Serbsce rěčeć bě 
a je tež dźensa hišće samozrozumli-
we na zhromadźiznach, kulturnych 

wječorkach a při wulětach. Jan Krawc 
a Jurij Běrmich běštaj tójšto lět čłonaj 
Zwjazkoweho předsydstwa Domowi-
ny. W Bizoldec hosćencu zetkawachu 
so młodźi Domowinjenjo a kulturnicy 
župow, zarjadowachu a předstajachu 
so serbske kwasy a hosćiny we wo
błuku Festiwalow serbskeje kultury.
Dźensa ma Domowinska skupina, 
kotruž Hilža Mehrowa nawjeduje, 36 
sobustawow z wosom wsow. Naj wjace 
čłonow přińdźe ze Sulšec, Baćonja a 
Haslowa. Prawidłownje zetkawaja so 
woni pola Bizoldec na skupinske a kul-
turne wječorki kaž tež na dźiwadłowe 
předstajenja. Skupinarjo sej tež lětnje 
zhromadnje wuleća. We Witajskupi-

nomaj pěstowarnje »Při baćonjacym 
hnězdźe« w Myšecach wuknu dźěći 
serbsce a haja naše nałožki, na př. 
ptači kwas. Dźěći z tutych wsow 
chodźa do Chrósćic a Hodźija do šule, 
wobdźěleja so na serbskej wučbje a 
wopytuja tež Budyski serbski gymna-
zij. Bizoldec hosćenc je dale woblubo-
wane zetkanišćo za serbske zabawy, 
reje, Domowinske kaž tež priwatne 
swjedźenje. 

Manfred Laduš

Lětstotk srjedźišćo ...
pokročowanje ze strony 1

Pohlad do Baćonskeje cyrkwje foto: Rafael Ledźbor

Mjeńšinowa rada so z frakciskej předsydku Zelenych zetkała
K swojemu lětušemu prěnjemu wura
dźowanju zeńdźechu so mjeńšinowe 
rady štyrjoch awtochtonych naro dnych 
mjeńšin dnja 25. februara w Berli
nje. Mjez druhim zetkachu so tam z 
předsydku Zwjazka 90/Zeleni Katrin 
GöringEckardt.
W srjedźišću rozmołwy stejachu wu
slědki konferency »Chartowe rěče w 
Němskej – tema za wšěch!«, kiž bě so 
dnja 26. nowembra pod patronatom 
prezidenta Zwjazkoweho sejma pro-
fesora Lammerta w Berlinje wotměła. 
Mjeńšinowa rada bě tam politikarjam 
tezowu papjeru »Chartowe rěče w 
Němskej – zhromadna zamołwitosć« 

přepodała.
Katrin GöringEckardt bě jara zajimo-
wana na skutkowanju a naležnosćach 
narodnych mjeńšin. Mjeńšinowa rada 
prošeše tež frakciju Zelenych wo 
podpěru při zwoprawdźenju w tezach 
formulowanych cilow. Jedyn zaměr je, 
zo so hišće w tutej legislaturnej dobje 
interfrakcionelna debata k tutej temje 
w Zwjazkowym sejmje přewjedźe a so 
wotpowědne wobzamknjenje stwori.
Dalša tema bě mjeńšinowa politika w 
Europje. Mjez druhim předstajištej so 
skutkowanje Federalistiskeje unije eu-
ropskich narodnych skupin FUEN a 
Dom mjeńšinow w Flensburgu. Katrin 

GöringEckardt praji, zo ju wuwiće tu-
toho kompetencneho centruma jara za-
jimuje a zo přeje narodnym mjeńšinam 
wjele wuspěcha w jich dźěle. Saterski 
Friza a předsyda mjeńšinoweje rady 
KarlPeter Schramm bě spokojom z 
rozmołwu a nadźija so, zo pohnuje tuta 
wuměna wědy k jednanju.
Mjeńšinowa rada budźe so dale ze 
zwoprawdźenjom wuslědkow konfe-
rency rěčow zaběrać a lětsa jubilejne 
10lětne wobstaće mjeńšinoweje rady 
a jeje sekretariata přihotować.

Judith Wałdźic
wjednica mjeńši no weho sekretariata

► www.minderheitensekretariat.de

Delegaća rozsudźa wo nowym programje »Domowina 2025«

TŘEĆA STRONA

Waženi čitarjo nowiny Naša Domo-
wina,

17. hłowna zhromadźizna Domowiny 
so bliži, a tuž chcu dohlad do někotrych 
temow dnja podać. 

Dźěłowe směrnicy
 
Kóždej hłownej zhromadźiznje Domo-
winy předpołoži so přez zwjazkowe 
předsydstwo a čłonske cyłki naćisk 
dźěłowych směrnicow. Wone wopisuja 
ćežišćowe nadawki a zaměry třěšneho 
zwjazka a nabudu ze schwalenjom přez 
delegatow płaćiwosć. Rozsud nad tuty-
mi nadawkami tworja čłonske towarst-
wa, kotrež měli swojich delegatow 
wužadać a towarstwowe diskusije do 
hłowneje zhromadźizny njesć. Z tym 
wopokaza so funkcija Domowiny, być 
forum wšelakich měnjenjow. Spjelnić 
wšitke nadawki njeje lochko a je 
wužadanje za zwjazkowe předsydstwo 
a jeho prezidij, runje tak kaž za wšitke 
předsydstwa župow, župnych towarst-
wow, Domowinskich skupinow a spe-
cifiskich towarstwow. 
W dźensnišim času njeje móžno z toho 
wuchadźeć, zo wostanje na dwě lěće 
stajeny nadawk tón samsny. Snadź 
ma so modifikować abo samo cofnyć. 
Wo tym ma zwjazkowe předsydstwo 
rozsudźić a z podaćom rozprawy tole 
tež podkłasć.

Programowa diskusija
 
Programowa komisija započa ze swo
jej dźěławosću dnja 31.08.2012. Wona 
wobsteješe spočatnje z dźesać čłonow, 
pjećo běchu z Delnjeje a pjećo z Hor
njeje Łužicy. Njezaběrachmy so hny-
dom z nadźěłanjom naćiska progra-
ma, ale nałožichmy mnoho časa na 
to, zo bychmy so wo wašnju našeje 
dźěławosće dorozumili. Rozjimowa
chmy najprjedy tučasnu situaciju 
Serbow a Domowiny, zo bychmy 
sebi wuwědomili, hdźe stejimy. Dale 
rěčachmy wo našich wizijach. Program 
smy we wjacorych posedźenjach a di
skusijach krok po kroku dale wuwili. 
W měrcu 2013 smy prěni naćisk 
16. hłownej zhromadźiznje Domo-
winy předstajili. Dźěło so pozitiw
nje hódnoćeše a dóstachmy mandat, 
naćisk dale wuwić a jón z čłonstwom 

wothłosować. Wot apryla 2014 smy 
naćisk prěni raz do zjawneje disku-
sije dali. Na tutej wobdźělichu so 
čłonojo kaž tež nječłonojo Domowi-
ny. Mějachmy mnoho zapodaćow. 
Tež znate wosobiny kaž profesor Fas-
ka su so wobdźělili. Naćisk bu tak 
wobsahowje a rěčnje dale wuwity. 
Slědowaše w decembru dalša zjawna 
diskusija. Na kóncu móžeše so naćisk 
programa zwjazkowemu předsydstwu 
předpołožić. Gremij naćisk tohorunja 
dale kwalifikowaše. Kónčny staw so 
delegatam přepoda. Towarstwa kaž tež 
delegaća hłowneje zhromadźizny maja 

móžnosć, namjety a změny hač do 
hłowneje zhromadźizny zapodać. 
Programowa diskusija njebě lochka 
naležnosć. Je ćežko, wšitke woča
kowanja, kotrež so na třěšny zwjazk 
měrja, spjelnić. Tute spisać a na dlěšu 
skutkowansku dobu wusměrić je ćim 
ćešo. Smy přez wobšěrne zapřijeće 
čłonstwa, serbskeje zjawnosće, serb
skich medijow, zajimcow a kritika
rjow šěroki konsens nadźěłać móhli. 
Mějachmy móžnosć mnoho do pó
znaćow nazběrać a na tójšto pra šenjow 
wotmołwić. Chcu so wšitkim aktiwnje 
wobdźělenym a kritikarjam dźakować. 
Wosebity dźak pak słuša čłonam pro-
gramoweje komisije. Woni su přez 
dołhu dobu swojeho skutkowanja do
bre dźěło wukonjeli.
 
Rozprawnistwo a wotličenje 
nadawkow

Dalši wažny nadawk hłowneje zhro
madźizny je wotličenje dźěławosće 
zwjazkoweho předsydstwa. Tole sta
nje so přez rozprawu. Dotal je so tuta 
rozprawa na hłownej zhromadźiznje 
stajnje ertnje přednjesła a pozdźišo pi-
somnje dodała. Lětsa chcemy to hinak 
činić. Zo bychu delegaća so dokładnje 
na diskusiju přihotować móhli, dóstanu 
rozprawu zwjazkoweho předsydstwa 

hižo do hłowneje zhromadźizny z 
póštu. Smy měnjenja, zo z tym tran
sparenca jednanja Domowiny přiběra 
a zo polěpša so tak wuměnjenja za 
kóždeho delegata, so informować a so 
słowa jimać móc. Rozprawa orientuje 
so po strukturje dotalnych dźěłowych 
směrnicow. Tute buchu do šěsć dźělow 
rozrjadowane a w nich z jednotliwy-
mi naprawami wopisane. Rozprawa 
slěduje tutomu naćiskej a jednot-
liwe naprawy wotliči. Na hłownej 
zhromadźiznje so rozprawa diskutuje 
a, dalokož wjetšina jej přihłosuje, so 
schwali. 

Nadawki do přichoda

Tež na tutej hłownej zhromadźiznje 
chcemy sebi dźěłowe směrnicy na
dźěłać. Na namjet programoweje ko-
misije su so tute hinak hač dotal połnje 
na program wusměrili. Program ma w 
tučasnym naćisku 13 polow skutkowa
nja Domowiny. Wotpowědne pola tež 
w dźěłowych směrnicach zaso namaka-
my. Tak móžemy powšitkowne formu-
lacije programa do konkretnych napra-
wow sformulować a wotpowědujemy 
naćiskej programa we wšěch dypkach 
a na wšěch skutkowanskich polach 
Domowiny. Nadawki so rozdźěla do 
krótko a dołhodobnych naprawow, zo 
bychmy rozeznawać móhli, što ma so 
w krótkim času přesadźić a što je trajny 
abo dlěšodobny nadawk. W nadawku 
zwjazkoweho předsydstwa je so naćisk 
do towarstwow k prěnjej diskusiji dał. 
Smy tež wšitke serbske in stitucije do 
diskusije sobu zapřijeli a tak spyta-
li naćisk kwalifikować a zdobom za 
wob sahi směrnicow wabić. Myslu 
sej, zo tež tole transparencu třěšneho 
zwjazka dale powyši. 

Přeju nam wuspěšnu 17. hłownu 
zhromadźiznu z płódnej a wotewrje-
nej diskusiju delegatow wšěch župow 
a towarstwow. Přeju sej, zo bychu 
delegaća nowemu programej kaž tež 
nowym dźěłowym směrnicam Domo-
winy přihłosowali. Wosebje pak přeju 
nam wšěm dale wuspěšne skutkowanje 
na dobro našeho luda. Za to trjebamy 
angažement kóždeho Serba w Hor njej, 
srjedźnej a Delnjej Łužicy – tuž do 
dźěła zdar. Dawid Statnik

předsyda Domowiny

Domowina před swojej 17. hłownej zhromadźiznu dnja 28. měrca w Haslowje

RĚČ A ŠULSTWO

Projekt RCW za powołansku orientaciju Informacije wó dolnoserb
skem pšawopisu su online

Dźěći azyl pytacych na ptačim kwasu

Šulerjo informowachu so tež w Brězanec 
pjekarni w Rakecach,

a pola předewzaćela Tomaša Rječki w Kam-
jeneji pola Radworja. fota: RCW

w awtozamkarni Jana Sucheho w Róžeńće

Dokumentaciska mapa

»Po puću w serbskich a dwurěčnych 
firmach a zarjadnišćach w blišej wo-
kolinje – Dokumentation über Be-
rufe und Ausbildungsmöglichkeiten 
in der zweisprachigen Region« je ti-
tul dokumentaciskeje mapy, kotruž 
móža sej zajimowane serbske wyše 
šule w Rěčnym centrumje WITAJ 

w Budyšinje darmotnje skazać. W 
njej předstajeja šulerjo 8. lětnika 
Worklečanskeje wyšeje šule wokolne 
firmy a zarjadnišća, kiž su we wobłuku 
wosebiteho projekta za powołansku 
orientaciju wopytali. Tak pobychu 
woni w Šustrec firmje za elektrotech-
niku Njebjelčicy tzwr w Kamjencu. 
We Worklecach zeznajomichu so z 
Wałdźic rěznistwom, pěstowarnju, am-
bulantnej hladanskej słužbu maltezow, 
Šlapic pjekarnju, Kupkec šwalčernju a 
Wałdźic/Hozec zubnolěkarskej praksu. 
W Pančicach wopytachu Zelnakec pje-
karnju a Masopustec blidarnju. Nimo 

toho podachu so na busowu ekskursiju 
k dalšim sydom serbskim firmowni-
kam, mjez druhim do Radworja, Rakec, 
Miłoćic, Konjec, Róžanta a Wotrowa. 
Ekskursiju organizowała bě předsydka 
Zwjazka serbskich předewzaćelow 
a rjemjeslnikow Mónika Cyžowa za 
šulerjow z Worklec a z Ralbic.  
Za zestajenje dokumentaciskeje mapy 
wjedźechu holcy a hólcy Wor kle
čan skeje wyšeje šule intervie wy z 
mějićelemi firmow resp. ze za moł
witymi w zarjadnišćach, zhotowichu 
krótkowopisowanja wo wotpowědnych 
powołanjach, dźěłachu w firmach dwě 
hodźinje na probu a napisachu wo tym 
dožiwjenske rozprawy. Nimo toho 
zestajachu serbskoněmske a němsko
serbske słownički z fachowymi wu-
razami a wobrotami za jednotliwe 
powołanske branše. 
Ideju a cyłkowny nawod za nadźěłanje 
tutoho přidatneho wučbneho materiala 
měješe sobudźěłaćerka RCW Bianka 
Wjeńcyna, kiž je projekt zhromad-
nje z wučerkomaj Katku Bukowej a 
Claudiju Čornakowej we Worklecach 
zwoprawdźiła. RCW chce dokumenta-
ciske mapy tež druhim zajimowanym 
serbskim wyšim šulam předstajić a 
projekt z dalšimi šulerjemi dale wjesć.

B. Wjeńcyna

15 šulerjow zakładneje šule Frede-
ricJoliotCurie z Budyšina doži wi 
dnja 27. januara dopołdnja před
stajenje dźěćaceho ptačeho kwasa 
Serbskeho ludoweho ansambla w 
Budyskim dźiwadle. Šulerjo su dźěći 
azyl pytacych ze Sprjewineho hotela 
abo druhich wukrajnych swójbow z 
Budyšina a Rakec. Spěchowanske 

towarstwo Serbskeho ludoweho an-
sambla, Domowina z. t. a Serbski lu-
dowy ansambl běchu jim dožiwjenje 
programa zmóžnili. Pjekar Clemens 
Brězan je dźěćom sroki a hněžka 
darił.

Wót 18.2.2015 póbituju se pód http://
dolnoserbski.de/dsrk informacije wó 
dolnoserbskem pšawopisu. Wu cha d
nišćowy tekst su knigły Manfreda Sta-
rosty »Niedersorbische Orthographie 
und Interpunktion«. Nowše póstajenja 
Dolnoserbskeje rěcneje komisije su se 
juž zaźěłali do teksta. Změny su tran
sparentnje markěrowane, pó źělach su 
wujasnjujuce pasaže dodane. Interne-
towy bok dokumentěrujo tak zrazom 
źěłabnosć Dolnoserbskeje rěcneje 
komisije slědnych lět. Jeje póstajenja 
mógu se na dwóju wašnju separatnje 
pśeglědowaś: rědowane pó casu a pó 
temach. Pód pomjenjoneju adresu deje 
se teke w pśichodnosći wózjawjowaś 
nowe wuslědki wobradowanjow togo 
gremiuma.

Internetowy bok Serbskego instituta 
dolnoserbski.de póbitujo informaci-
je wó dolnoserbšćinje. K prědnemu 
su to wšake słowniki: Jědro jo aktu-
alny nimskodolnoserbski słownik. 
Namakaju se teke digitalizěrowane 
serbskonimske słowniki  Zwahra 
(1847), Muki (1911–1928), Šwjele 
(1961) a Starosty (1999) rowno tak, 
ako słownik dolnoserbskich rěcnych 
wobrotow a pśisłow. Znata jo zrow nju 
zběrka dolnoserbskich tekstow, tak 
pómjenjony tekstowy korpus, kótaryž 
wopśimjejo mjazy drugim wšykne 
lětniki Bramborskego Casnika wót 
1848 do 1937. Pśedstajony nowy mo-
dul cełkowne póbitowanje wótněnta 
wudopołnjujo.

Dalšne informacije pódawa 
dr. Fabian Kaulfürst. ► 

fabian.kaulfuerst@serbskiinstitut.de

Dokumentaciska mapa za šulerjow wyšich šulow
Nowy modul na boce dolno-
serbski.de 

K swójej lětosnej głownej zgromaźinje 
su se zmakali delegaty Domowin skeje 
župy Dolna Łužyca z. t. dnja 30. janu-
ara w Radušu. Na zgromaźinje jo se 
teke wobźělił pśedsedaŕ Domowiny 
Dawid Statnik. Wón jo se wuźěkował 
doněntajšnemu dłujkolětnemu zastu
pujucemu jadnarjeju Domowiny 
Haraldoju Koncakoju za swóje wje
like zasłužby pśi zachowanju a spě
chowanju serbskeje rěcy a kultury w 
Dolnej Łužycy a za jogo wurědny ces-
noamtski angažement mjazy drugim 
ako pśedsedaŕ Bramborskeje serbske-
je rady. D. Statnik jo se tejerownosći 
wuźěkował doněntajšnemu županoju 
Mětoju Nowakoju, kenž wótejźo 
do Bramborskeho ministerstwa za 
wědomnosć a wuměłstwo ako referent. 

Měto Nowak jo pódał rozpšawu wó 
statkowanju ako župan a wó śěžyšćach 
źěła Domowiny w Dolnej Lužycy, 
kótaruž tudy w kradu skrotconej for
mje wózjawimy:
»Naše głowne temy su byli:

1. politiske pšašanja, ako na pśikład 
wólbne pšašanja kandidatam ko-
munalnych a krajnych wólbow, 
brunicowa politika, slědy noweje 
serbskeje kazni, serbski sedleński 
rum, pśigótowanje wuzwólenja 
noweje serbskeje rady 

2. kubłańske pšašanja, ako zgro-
madne źěło z Dolnoserbskim 
gymnaziumom ... a teke wuzwó-
lenje Domowinskich zastupni-
kow w šulskich konferencach 
WITAJšulow

3. financielne a projektowe pšašanja 
(na pśikład „Vattenfallske projek-
ty“, wótlicenje kupkowych finan-
cow) a

4. zgromadne źělo ze zwězkoweju 
Domowinu ...

Wuspěchy w slědnych dwanasćo 
mjasecow mamy někotare:

• K prědnemu su to wšykne Waše 
zarědowanja a aktiwity  kul-
turelne, tradicionelne, rěcne, 
wobswětowe, rucnikarske, po-
litiske, wědomnostne atd. Smy 
wjele swěśili, smy wjele dožywili, 
smy teke wjele wuknuli. Wam 
wšyknym a Wašym cłonkam za 
wjelebocny angažement hyšći raz 
wutšobny źěk!

• Naša kultura jo źěł nimskego za-
piska imaterielnego kulturnego 
derbstwa UNESCO.

• Smy mógli pozicioněrowaś našu 
Domowinu ako profesionelnu 
pśigranjańsku partnarku na poli-
tiskej rowninje w Podstupimje a 
Barlinju.

• Smy zasej zachopili diskusiju wó 
rewitalizacije našeje rěcy. 

• Mamy nowu serbsku kazń a z tym 
na pśikład:

 • zastupnikow w šulskich konfe-
rencach WITAJšulow a druge 
pólěpšenja na kubłanskem pólu,

 • perspektiwu, až teke gmejny 
ako Łukojce, Zły Komorow, Lu-
bin, Kopańce, Stara Niwa a druge 
mógu serbskemu sedleńskemu 
rumoju pśistupiś

 • pólěpšenja w rěcnopolitiskem 
wo błuku (na pśikład rowno pša w ne 
wužywanje serbskich gmejn skich 
mjenjow a z tym teke na dro-
gowych toflach serbsku a nim sku 
rěc w samskej wjelikosci ...

Źo mamy něnto pak teke hyšći naše 
słabosći? K prědnemu mamy komu-
nikaciske problemy: Jo na pśikład 
śěžko pósuźowaś, gaž njamamy kšuty 
kontakt k jadnotliwym kupkam abo 
towaristwam  lěc tam měr jo, dokulaž 
žedne problemy njejsu abo dokulaž 
wjelike problemy su. Na našo póru-
cenje, až my ako župne pśedsedarstwo 
rad k wam do jsow, do kupkow a towa-

ristwow pśiźomy smy w běgu dwěju 
lětowu jano z Lubnjowa, Dešna, Kóz-
lego a Prožyma wótegrona dostali. 
Mamy teke komunikaciske śěžkosći 
mjazy regionalnym běrowom a župu: 
we wšednem dnju jo lažćej raz mals-
nje w běrowje něco pśepowědaś  ale 
to pón njedostanu wšykne cłonki 
župnego pśedsedarstwa sobu. ... Ze 
špatneju komunikaciju njamóžomy my 
Serby žednje dobyś. Jano z respektom, 
tolerancu a akceptancu móžomy zgro-
madnje našo Serbstwo zmócniś.

A k tomu teke słuša wuwitańska kultu-
ra: Mamy problem, nowych cłonkow 
pśiwabiś.  ... Teke njejo nic nowe-
go, gaž gronim, až mamy pśemało 
cłonkow za gremiumowe funkcije ... 
Tendenca jo, až ta mała kupka luźi, 
kótaraž tak a tak južo aktiwna jo abo te, 
kenž w serbskich institucijach źěłaju, 
wěcej a wěcej funkcijow pśewzeju ... 
My wšykne wěmy, až jo napinajuce 
 ale na drugem boce su teke pśecej 
rědne momenty, wuspěchy, zajmne 
kontakty a dožywjenja ... «
Głowne pśedewześa župy su lětosa 
Mjazynarodny folklorny festiwal 
»Łužyca« dnja 10. julija w Hochozy, 
superkokot dnja 26. septembra w 
Žylowje a znowa wobźělenje kupki 
młodostnych na górnołužyskej scha-
dowance.
Delegaty su wótgłosowali wó tom, 
lěc wuzwóliju wóni na głownej zgro
maźinje nowego župana, abo lěc ma 
župne pśedsedarstwo wó tom wót
głosowaś. Woboje jo pó wustawkach 
župy móžno a delegaty su se wugro-
nili z wětšynu za tu drugu móžnosć. 
Župne pśedsedarstwo jo na swójom 
pósejźenju dnja 12. februara Ha-
ralda Koncaka ako noweho župana 
wuzwóliło. Teke z togo městna žycymy 
Haraldoju Koncakoju wjele gluki a 
wuspěcha za toś to statkowanje.

ZE ŽUPOW A TOWARSTWOW

Župa Dolna Łužyca jo w Radušu wobradowała

Wjelgin wutšobnje jo Dawid Statnik roz
žognował Haralda Koncacka na głownej 
zgromaźinje župy Dolna Łužyca w Radušu.

Južo pśed 140. pśeśěgom dnja 7. februara 
jo młoźinska rejowarska kupka Nowa Niwa 
pśiglědarjow ze swójimi rejami rozwjaseliła.

foće: Helmut Matik

Doněntajšny župan Měto Nowak pśi swójom 
nagronje. foto: Gregor Wieczorek

ZE ŽUPOW A TOWARSTWOW

Swójbna schadźowanka 
w Chrósćicach

Hižo k pjatemu razej přeprosyštej 
dnja 1. měrca Rěčny centrum Wi-
taj a Kamjenska župa »Michał 
Hórnik« na swójbne popołdnjo 
do Chróšćanskeje »Jednoty«. K 
zahajenju hudźachu a spěwachu 
dźěći zhromadnje ze Symanom 
Hejdušku a Symanom Handrikom. 
Po tym wuspytachu so na wšelakich 
stacijach, jich starši pak dachu so 
při šalce kofeja do bjesady. Něhdźe 
350 wopytowarjow organizatorojo 
zličichu, tak zo knježeše w hali a 
šulskich rumnosćach čiłe žiwjenje.

fota: Clemens Škoda

ZE ŽUPOW A TOWARSTWOW

Kopica mudrych słowow ničo njepřinjese − jenož skutki
Na III. hłownej zhromadźiznje župy 
Jakub LorencZalěski dnja 12.12.2014 
bu program „Domowina 2015“ je d
nohłósnje wobzamknjeny. Do toho 
běchu jón wjesne Domowinske sku-
piny a towarstwa jara wobšěrnje di
skutowali.
Po wotwažowanju wobmyslenjow 
a zapřijeću namjetow je župne před
syd stwo w septembrje rozsudźiło, 
nječakać hač do měrca 2015, ale pro-
gram radšo wobzamknyć a z dźěłom 
započeć, přetož kopica mudrych 
słowow ničo njepřinjese  jenož skut-
ki, kiž z programa wurostu, a wuslědki 
su wažne. Dotal je župne předsydstwo 
stajnje pokazało, zo njeje ženje jenož 
w rěčach tčacy wostało. A tomu tež w 
přichodźe tak budźe.
Zdobom bu rozprawa wo prěnim lěće 
dźěławosće župy jako zapisane to-
warstwo podata. Na wjele wuslědkow, 
wosebje na 7. festiwal dudakow, 
móžeše so pokazać. Kritiske prašenje 
bě, hač chce třěšny zwjazk tež w 

Hosćencarjo podłu kolesowarskeje 
šće žki Serbske impresije we wokrje-
su SprjewjaNysa, wosebje z kónčiny 
wokoło Grodka, zetkachu so loni dnja 
17. nowembra na Njepilic dwo rje w 
Rownom. Přeprošenje towar stwa Serb-
ski kulturny turizm běchu tež zastupje
rjo mjenowaneho wokrjesa, Łužiskeje 
jězoriny, turistiskeje informacije Grodk 
kaž tež poskićerjo jězbow z Hornjeje a 
Delnjeje Łužicy sćěhowali.
Birgitt Marušowa ze Serbskeho kul-
turneho centruma Slepo wšitkich z 
chlěbom a selu powita. Wo pohosćenje 
ze samodźěłanym twarožkom, šmał
com, kołbasu a tykancom postara so 
Towarstwo Njepilic dwór. Hanka Bu-
darjowa z Marketingoweje to waršnosće 
Hornja ŁužicaDelnja Šle ska zarjado-
wanje moderěrowaše. Babett Zenker-
jowa, wjednica Domizniskeho muzeja 
Dešno, a regionalna rěčnica Domowiny 
Uta Henšelowa přednošowaštej na za-
bawne wašnje wo serbskich nałožkach, 
tradicijach a hódnotach kaž tež wo 
serbskich resp. regionalnych jědźach 
a wo kulturje jědźenja. Wobdźělnicy 
dóstachu při tym mnoho nastorkow za 
swójske ga stronomiske poskitki.
Mnozy wužichu składnosć za wob
šěrnu wuměnu nazhonjenjow. Tak 
poda Roswitha Koch z hotela w Nowej 

Łuce dohlad do swojeho předewzaća. 
Wona poskića jědnaće móžnosćow 
serbsku kulturu dožiwić – wot serbske-
ho menija hač k serbskemu kwasej 
– a podšmórny, zo je to husto wul-
ke wužadanje, we wuskim časowym 
planje pućowanskich skupin serbske 
wosebitosće na spokojace wašnje 
předstajić. Je trjeba, zo so wopytowa
rjo sčasom přizjewja, zo by dosć časa 
za přihoty, na přikład za zwoblěkanje 
narodneje drasty było.
Sabine Rackel z kofejownje Bierholdt 
w Grodku poskića 
wustajeńcy regio
nalnych wu měł
cow a tež regio
nalne jě dźe. W 
je je ko fe jowni mó 
ža ho sćo tež žo nam 
při pře dźe nju (woł
my) na kołwróće 
při hladować. Tež 
dru zy wobdźělnicy 
zetkanja  planuja, 
swojim wopytowa
rjam regionalne jě
dźe poskićeć a serb-
sku rěč na łožować.
Heiko Lobert z Lu
do weho nakładni
stwa Domowina 

bě bohaty wuběr knihow k wšěm 
tutym temam jako žórło dalšich infor-
macijow sobu přinjesł. 
Něhdźe 500 kilometrow dołhe su kole-
sowarske a temowe šćežki, kiž skićeja 
dohlad do serbskeje kultury w Hornjej 
a Delnjej Łužicy. So dopominać na 
wjesne tradicije, powědać stawiznički, 
wuzběhnyć wosebitosće regiona a w 
syći zhromadnje skutkować zmóžnja 
serbsku kulturu dožiwić. 

tekst a foto: Ines Kunzendorf

přichodźe dale ze župu hromadźe 
dźěłać. Tute wobmyslenja móžeše 
předsyda Dawid Statnik přitomnym 
wzać, zaručejo podpěru při našim 
dalšim dźěle, wosebje w zwisku z Wi-
taj a 2plus. A na Slepjansku gmejnu 

přitomni apelowachu, zo by so nětko 
spěšnje k tomu předrěła, z twarom 
dwučaroweho němskoserbskeho šul
skeho kompleksa započeć. 

Manfred Hermaš, župan 
Domowina  župa Jakub LorencZalěski z. t.

Hosćencarjo swoje nazhonjenja wuměnjeli

Birgitt Marušowa ze Serbskeho kulturneho centruma Slepo a 
Hanka Budarjowa z Marketingoweje towaršnosće Hornja Łužica
Delnja Šleska (wotlěwa) na seminarje hosćencarjow loni dnja 17. 
nowembra na Njepilic dworje w Rownom

Loni wotmě so w Slepom 7. mjezynarodny festiwal dudakow. foto: W. Kotissek

PODAWKI A POKAZKI

Naša Łužica, prastara domizna Serbow, 
je so změniła. Tam, hdźež ležachu něhdy 
zasonjene wjeski wosrjedź překrasneje 
potajnostneje hole, namakaš dźensa 
jenož hišće hłuboke brunicowe jamy, 
kilometry šěroke rany, kiž ćahnu so 
wot Delnjeje hač do Hornjeje Łužicy. 
Někotre z nich su so mjeztym přeměnili 
do noweho „lubjeneho kraja“ Łužiskeje 
jězoriny, druhe leža puste a wukutlene, 
wšeho bohatstwa a stawiznow z pra
starych časow wurubjene. W zašłych 
wjace hač 90 lětach bu 136 wjeskow 
dospołnje abo dźělnje wotbagrowa-
nych, něhdźe 30.000 wobydlerjow 
přesydlenych. Mjeztym je tež Slepjan-
ski region wohroženy, přesydlenske 
plany zdadźa so wotzamknjene, 137. 
sydlišćo torhaja. Jurja Kochowa hra 
„Mój wuměrjeny kraj“, kotraž měješe 
swoju prapremjeru w lěće 1977 w 
Halle, wěnuje so aktualnej a zdobom 
eksistencielnej temje wo tym, hač 
móže a dyrbi techniski postup tradiciju 
narunać. W lěće 1978 so hra k prěnjemu 
razej serbsce a w lěće 1985 němsce na 
Budyskim jewišću předstaji, a z njej 
mějachu samo hóstne předstajenje w 
dźiwadle Berliner Ensemble. 1986 bě 
w Gnieżnje předstajenje hry w pólskej 
rěči pod titulom „Zagroda na skraju” 
(Statok na kromje). To je hač dotal 
jónkrótna wěc, zo bu hra serbskeho 
awtora na powołanskim jewišću we 
wukraju inscenowana. Po 37 lětach 
móže sej ju nětko serbski publikum 
znowa wobhladać. Tajki jewišćowy 
wuspěch dožiwi lědma hdy druha 
twórba serbskeho awtora. Ćim bóle 
je to pokazka na to, zo je tema tež po 
lětdźesatkach přeco hišće brizantna a 
aktualna.
W hrě storči swět technikarjow
krajměrjerjow na swět serbskich ho-
lanow. Na jednej stronje steja po stup, 
racionalita a rentabelnosć, na tamnej 
tradicije a česćownosć před přirodu a 
žiwjenjom, kotrež zastupuja tkalc Kot-
jatko ze swojim nanom a serpkřiwej 
žonu. Runje pola nich namakaja 
krajměrjerjo – Korla, Durjowy a Marija 
– hospodu za čas swojeho přebywanja 
w zanjesenej krajinje. Marija zalubuje 
so do młodeho Kotjatka. Wón je zwól-
niwy so na puć do noweho swěta podać, 
za nju pak je runje „stare wašnje“ 
žiwjenja połne tradicijow po wabne. 
Połnaj zapala kwasujetaj. Wódny muž 

– w hrě rěka Ze-
lenk – jako typi
ska a bjezdwěla 
najčasćišo wuži
wa na powěsćowa 
figura agěruje po 
woli awtora mjez 
swětomaj a na ška
ra konflikt mjez 
krajměrjerjemi a 
ho lanami. Sam 
pak so boji před 
wó dnymi mužemi 
–hodernyksami z 
Čertoweho hata, 
kiž su na ćěkańcy, su wuhnaći, dokelž 
so jich hat wotbagruje. Nan widźi 
wosnje krajměrjerjow jako wódnych 
mužow–hodernyksow, a z tym poda 
so jednanje na druhu runinu. Tola 
dóńt wotležaneho statoka zdawa so 
njewobeńdźomny, tež tutón statok ma 
so před bagrami zhubić. Hač pak da so 
tradicija zmysłapołnje přesydlić a dale 
pěstować?
W aktualnej inscenaciji smy prěnjotnu 
němsku wersiju hry ze serbskej splet-
li a za aktualnosć temy wažny detail 

přidali: Damy slepjanšćinje hłós a 
za bjerjemy jasnu poziciju. Swójba 
Kotjatka a Zelenk rěčitej slepjan-
sce, nowum za serbske powołanske 
jewišćo. Juliana Kaulfürstowa je 
wotpowědne pasaže přełožiła a dr. 
Hync Rychtaŕ pomha dźiwadźelnikam 
jako rěčny poradźowar na probach. 
Wjeselimy so, zo smy zdobyli Serb-
ski muzej Budyšin jako partnera. Wo-
pytowarjam předstajenjow je zdobom 
pućowanska wustajeńca „Serbska hola 
– slědy w pěsku“ w hornim foyeru 
NSLDź při stupna, a na dnju poslednje-
ho předstajenja kombinujemy zastupny 
lisćik z wotewrjenjom wustajeńcy Kar-
la Vouka w Serbskim muzeju Budyšin. 
Tež hdyž zdawa so pozdatnje  wšitko 
hižo rozsudźene a zhubjene być  słowa 
nana z hry klinča tež po 17 lětach dale: 
„Jen musy se zmužyć a wóstać.“

Madleńka Šołćic
 zastupjerka intendanta za serbske dźiwadło

Mój wuměrjeny kraj (Mein vermessenes Land)  
wot Jurja Kocha, slepjansce wot Juliany Kaulfürstoweje

14. měrca w 19.30 hodź. na hłow
nym jewišću NSLDź 

dalše předstajenja:
• 15. měrca w 15 hodź. z dźi wa
dłowej pěstowarnju
• 18. měrca w 10.00 hodź.
• 27. měrca w 19.30 hodź.
• 19. apryla w 17.00 hodź.
• 3. meje w 17.00 hodź. (kombi-
nowane zarjadowanje ze Serbskim  
muzejom Budyšin)

Nan a mać móžetaj woměrje 
dźiwadłowe předstajenje wopytać 
a swoje dźěći  w tym času w „dźi
wadłowej pěstowarni“ wotedać. To 
je darmotny serwis za najmjeńšich 
wot třoch lět, kiž runja staršim 
serbske dźiwadłowe předstajenje 
za dźěći dožiwja. 15.3. w 16 hodź. 
pokazamy hru „W putach Čorneho 
pana“.

Dźiwadłowa pěstowarnja – naš 
poskitk za młode swójby

premjera:

Přewodźacy 
program k inscenaciji:

• 14.3.  3.5.2015 
„Serbska hola – slědy w pěsku“ 
pućowanska wustajeńca Serbskeho 
muzeja w foyeru NSLDź
• 22.4.2015  19.30 hodź. w Dźi
wadle na hrodźe
„Cerne jagody“ 
dokumentarny film Maje Naglowe-
je a Juliusa Günzela; přizamknje 
so diskusija k filmej a inscenaciji 
„Mój wuměrjeny kraj“



Wustajeńca z twórbami Wylema Zeleńka w amtskem twarjenju
»W Bórkojskich Błotach – akwa-
rele a kreslanki Wylema Zeleńka« 
tak se groni wustajeńcy, kótaraž jo 
se 24. februara w rumach amtskego 
zastojnstwa w Bórkowach, Głowna 
droga 24, wótwóriła. W lěśe 700. 
wrośenice załoženja teje błośańskeje 
gmejny se stakim wucesćijo Bórkoj-
ski mólaŕ.

Serbski mólaŕ Wylem Zeleńk/Wil-
helm Selleng, kótaryž jo kóńc janu-
ara swój 86. narodny źeń wóswěśił, 
pokazujo pśedewšym błośańske kra
jiny z Bórkow a wokolnosći ako teke 
někotare śichowobraze. Pódla akwa-
relow se teke pśedstajaju wołojnikowe 
a wuglowe kreslanki a skice. Wobra-
ze, kenž su nastali w zajźonych něźi 
55 lětach, pokazuju jasnje, kak su se 
Bórkowy a Błota změnili. 
Rownož jo južo z casa źiśetstwa rad 
mólował – »To jo była mója wěc« – a 
jogo starjejšej stej jogo pśichylnosć 

pódpěrowałej, njejo wón žednje na 
wuměłsku drogu myslił. Wón jo 
nawuknuł rucnikarstwo mólarja, w 
kótaremž jo až do renty pśedewšym 
ako mólaŕ pisma źěłał. Póstarcony 
wót swójich kolegow jo Zeleńk w 
60ych lětach zachopił intensiwnjej 
mólowaś. We wšakich mólowańskich 
kursach mjazy drugim pla Wylema 
Šybarja, Jana Buka a Rudolfa Baxa 
jo se wudopołnjował we swójom 
wuměłskem rucnikarstwje. Wót lěta 
1992 njeźěła Wylem Zeleńk wěcej 
we swójom powołanju. Wót togo 
casa stoj mólowanje na prědnem 
městnje.
Mólarstwo Wylema Zeleńka jo pre-
gowane wót dłymokeje lubosći k 
Błotam. 
Wustajeńca »W Bórkojskich Błotach 
– akwarele a kreslanki Wylema 
Zeleńka« jo wótwórjona až do kóńca 
junija.

Christoph Neumann

PODAWKI A POKAZKI

Imaterielne kulturne 
herb stwo z cyłeho swěta

Z dłymokeje lubosći k Błotam

»Strusowy muž« Christian Schmidt zarejowa sej při camprowanju dnja 7. februara w Ćisku 
z hospozu Dianu Caban. Za swoje kostimy běchu camprowarjo zaso wjele prócy nałožowali. 
Po puću běštaj na přikład agent FBI a pčołka Maja, tola tež klasiske figury kaž jejkowa žona 
a saznik njepobrachowachu. W Ćisku je z tradiciju, zo »strusowi mužojo« w serbskej naro
dnej drasće − potajkim w běłej košli z krawatu, ćmowym wobleku, typiskej módrej fali a w 
ze seklemi wudebjenej čapce − přećah nawjeduja. Jenož woni wjedu hłownu kasu, podźakuja 
so z palenčkom za dary a smědźa z hospozami rejować. Hakle po rejce smědźa camprowarjo 
potom wo pjenjezy a jejka prosyć. Rakečanska dujerska kapała póstnicarjow přewodźeše. 
Po něhdźe wosomhodźinskim přećahu běchu wšitcy wobydlerjo Ćiska do rumnosće wohnjo-
weje wobory na wjesołe zakónčenje přeprošeni. tekst a foto: Johann Tesche

Wot 9. do 12. juli ja 
wotměje so mje   z
tym hižo 11. mje zy
na ro dny fol  klor ny 
festiwal Łu žica, a 

to znowa na znatych městnach, ale z 
nowym mjezwočom. Lětsa steji ima-
terielne kulturne herb stwo UNESCO 
w srjedźišću. Tež serb ske nałožki a tra-
dicije su mjeztym do němskeje lisćiny 
zapisane. Po cyłym swěće mamy 
najwšelakoriše wašnja a nałožki, ko
trež maja so přez tute zapisanje jako 
imaterielne kulturne herbstwo škitać. 
Někotre z nich so na lětušim festiwalu 
předstaja. Přez nowe styki je so jědnaće 
skupinow z dźesać krajow přeprosyło, 
tak zo wočakuje přihladowarjow žiwa 
folklora. Witamy lětsa prěni króć hosći 
z Paraguaya, Estiskeje a Indiskeje. 
K spočatkej festiwala je štwórtk wječor 
přećah po Budyšinje. Tomu přizamknje 
so wulki galaprogram na Budyskim 
hrodźe. 
Do Delnjeje Łužicy podadźa so wu
měłcy pjatk. W Hochozy předstaja 
wo ni wot wječora sydmich swoje pro-
gramy na burskich dworach. K tomu 
sydaja regionalne speciality. 
Sobota  w Chrósćicach je nimo kultur
neho foruma popołdnju na Koklic dwo
rje wosebity program dokoła wokoło 
tradicijow, kotrež su jako imaterielne 
kulturne herbstwo zapisane. Dorosto-
we skupiny prezentuja so na Krawčikec 
dworje. Nawječor ma Serbski ludowy 
ansambl na farskim dworje premje-
ru swojeho programa »Słowjanska 
duša«,  a po tym započinaja so folklor-
ne programy  na tamnych sydom dwo-
rach. K zakónčenju wječora slěduje 
»Chrósćicy – special«. 
Njedźelu je swjedźenski ćah přez 
Chrósćicy. Na swjedźenskej łuce při 
pomniku wotměje so popołdnju naj
prjedy zhromadny program łužiskich 
skupinow a po tym wulki galaprogram 
wšěch mjezynarodnych skupinow fe
stiwala. Beno Šołta
► www.folklorefestivallausitz.de


